
CONVENIO DE COLABORACIÓN ENTRE A CONSELLERÍA DE EDUCACIÓN, CIENCIA, 
UNIVERSIDADES  E  FORMACIÓN  PROFESIONAL  E  A  UNIVERSIDADE  DA  CORUÑA 
(UDC)  PARA A  DOTACIÓN DE EQUIPAMENTO EN INNOVACIÓN EDUCATIVA E  A 
ADQUISICIÓN  E  O  USO  COMPARTIDO  DE  EQUIPAMENTO  CIENTÍFICO-TÉCNICO, 
ANO 2026

Ferrol,  na data da sinatura dixital

REUNIDOS

Dunha parte, Román Rodríguez González, conselleiro de Educación, Ciencia, Universidades 

e  Formación  Profesional  (en  adiante,  a  Consellería),  nomeado  mediante  o  Decreto 

44/2024, do 14 de abril (DOG núm. 73 do 14.04.2024), de acordo co disposto no artigo 34 

da Lei 1/1983, do 22 de febreiro, de normas reguladoras da Xunta e a súa Presidencia e no 

acordo do Consello da Xunta de Galicia  do 27 de marzo de 1991,  sobre convenios de 

cooperación con outros entes públicos e de colaboración con particulares, publicado pola 

Resolución da Consellería de Economía e Facenda do 8 de abril de 1991 (DOG núm. 82, do 

30 de abril).

Doutra parte, Ricardo José Cao Abad, reitor magnífico da Universidade da Coruña (UDC), 

nomeado mediante o Decreto 1/2024, do 11 de xaneiro (DOG núm. 10, do 15 de xaneiro de 

2024), en representación desta, e en virtude das facultades que lle confire o artigo 50.1 da 

Lei orgánica 2/2023, do 22 de marzo, do sistema universitario, e o artigo 126 do Decreto 

94/2025, do 6 de outubro, polo que se aproban os Estatutos da UDC (DOG núm. 207, do 27 

de outubro).

Interveñen en nome e  representación dos  seus  respectivos  cargos  e  no exercicio  das 

facultades que teñen conferidas

EXPOÑEN

PRIMEIRO.- A Consellería de Educación, Ciencia, Universidades e Formación Profesional (en 

adiante,  a  Consellería),  a  través  da  Secretaría  Xeral  de  Universidades  como  órgano 

superior da Administración xeral da Comunidade Autónoma de Galicia para a ordenación, 

planificación e  execución das  competencias  en  materia  de  universidades  e  ensinanzas 

universitarias, e de conformidade coas competencias que lle outorga o Decreto 138/2024, 

do 20 de maio (DOG núm. 101, do 27 de maio de 2024), polo que se establece a estrutura 

orgánica  da  Consellería,  ten  a  competencia  de  fomentar  a  excelencia  dos  campus 

universitarios, a promoción e xestión eficiente e integradora dos recursos e capacidades 

de investigación do Sistema universitario de Galicia (SUG) para a súa posta en valor no 

marco do sistema de innovación  e, particularmente,  a promoción da coordinación das 

universidades galegas no establecemento de programas, infraestruturas e actuacións en 

materia de investigación, así  como contribuír  á ordenación e complementariedade das 

capacidades investigadoras do SUG.

SEGUNDO.- As universidades que integran o Sistema Universitario de Galicia (SUG): UDC, 

USC e  UVIGO,  son  entidades  que  forman parte  do  sector  público  institucional  e  que 

realizan actividades de investigación e desenvolvemento científico e tecnolóxico, o que as 

configura como unha das principais axentes xeradoras de coñecemento en Galicia.

As universidades do SUG teñen como un dos seus obxectivos a busca da calidade científica 

e a materialización da transferencia tecnolóxica a partir de resultados científicos para a 

mellora do sistema económico e o benestar da sociedade galega. Para isto, contan con 

infraestruturas científico-tecnolóxicas e capital humano, claves para lograr esta calidade.

TERCEIRO.-  A  Universidade  da  Coruña  (UDC)  é  unha  institución  pública  de  ensinanza 

superior, dotada de plena personalidade xurídica e patrimonio propios, que asume as súas 

funcións  como  servizo  público,  gozando  de  autonomía  con  ese  fin,  no  marco  da 

Constitución e das leis. 

A UDC mediante a docencia, a investigación, a innovación e o desenvolvemento científico 

e tecnolóxico,  se dedica á xeración,  difusión e transferencia de coñecemento, de xeito 

socialmente responsable e cunha conexión directa coas demandas da sociedade galega.

CUARTO.- As universidades son un dos principais axentes galegos que mellor compiten 

internacionalmente en programas de apoio á I+D+i, o que demostra a súa capacidade de 

xerar e difundir coñecemento. Conscientes do protagonismo central que se lle concede 

desde a Comisión Europea no Horizonte Europa (HE) 2021-2027, no programa marco de 

Investigación e  Innovación da  UE para  reforzar  as  súas  bases  científicas  e  no Espazo 

Europeo de Investigación, cómpre reforzar os centros de investigación universitaria co fin 

de atender  os  desafíos  que debe afrontar  o  sistema galego de innovación nos novos 

programas operativos da Unión Europea.

QUINTO.- A Estratexia de Especialización Intelixente de Galicia 2021-2027 (RIS3), acorde co 

Plan da Unión Europea Horizonte Europa e a Estratexia Española de Ciencia, Tecnoloxía e 

Innovación 2021-2027, é a estratexia integral para articular todas as actuacións da I+D+i 

en Galicia, incorporando os grandes obxectivos 2021-2027 da Unión Europea: unha nova 

política  industrial  marcada  pola  sustentabilidade,  polo  Pacto  Verde  Europeo  e  pola 

Transformación Dixital. As grandes metas que se pretenden acadar son: evolucionar ao 

modelo produtivo, gañar competitividade e medrar de forma sostible no tempo, xerando 

emprego de calidade e contribuír  a  dar  resposta aos grandes retos e necesidades da 

sociedade.

A  Estratexia  de  Especialización  Intelixente  (RIS3)  de  Galicia  2021-2027,  aprobada  por 

acordo do Consello da Xunta de Galicia do 8 de abril de 2022, define o marco das políticas 

de  investigación  e  innovación  na  Comunidade  Autónoma  para  este  período.  Como 

instrumento de planificación operativa para a súa implementación entre 2025 e 2027, o 

Consello da Xunta aprobou o 3  de febreiro de 2025 o Plan galego de investigación e 

innovación 2025-2027.

A Estratexia de Especialización Intelixente de Galicia 2021-2027 (RIS3) aspira a consolidar 

un modelo de crecemento inclusivo e sostible situando á I+D+i como factor clave para 

garantir  a  competitividade  da  economía  e  a  capacidade  da  sociedade  galega  para 

responder ás transformacións globais e aos retos sociais. Concretamente unha sociedade 

comprometida coa innovación,  capaz de adaptarse aos cambios e  responder  aos seus 

retos,  que  camiña  cara  a  maiores  niveis  de  calidade  de  vida  a  través  da  ciencia,  a 

investigación e a innovación. As actuacións deste convenio se aliñan cos tres retos e coas 

tres prioridades da RIS3 de Galicia e están relacionadas co Obxectivo Estratéxico 1 e o 

Programa Integra 1. Así mesmo, enmárcase no programa Coñecemento do Plan Galego de 

Investigación e Innovación 2025-2027. 

SEXTO.- A Consellería e as universidades galegas avanzan nunha estratexia que permita a 

xestión eficiente  e  integrada dos  recursos  e  capacidades  de  investigación do Sistema 

universitario  de  Galicia  (SUG)  para  a  súa  vertebración  e  posta  en  valor  no  marco  do 

sistema de innovación. Tal xestión concrétase na promoción, deseño e materialización dos 

instrumentos  necesarios  para  mellorar  o  financiamento  estrutural  da  actividade 

investigadora do SUG, así como da calidade dos seus medios e resultados.

SÉTIMO.- As universidades establecen como prioridade a planificación, desenvolvemento 

integrado  e  consolidación  das  infraestruturas  científico-tecnolóxicas,  a  innovación 

educativa e os servizos que dan apoio ás estruturas e aos grupos de Investigación das 

Universidades  para  optimizar  e  rendibilizar  as  súas  capacidades  en  investigación  e 

transferencia de coñecemento.

OITAVO.- En consecuencia,  o 25 de novembro de 2024 asinouse un convenio conxunto 

entre a Consellería e as tres universidades, Convenio de colaboración entre a Consellería de 

Educación,  Ciencia,  Universidades e  Formación Profesional  e  as  universidades da Coruña, 

Santiago de Compostela e Vigo para o equipamento en innovación educativa e para unha 

plataforma de compartición de equipamento científico-técnico de Galicia, que abrangue a 

anualidade 2024.

Posteriormente, o 17 de novembro de 2025, asinouse o convenio entre a Consellería de 

Educación,  Ciencia,  Universidades e Formación Profesional e a Universidade da Coruña 

(UDC) para a dotación de equipamento en Innovación Educativa e a adquisición e o uso 

compartido científico-técnico do ano 2025.

Consultadas as universidades do SUG, para a anualidade 2026, manifestaron a vontade de 

que se sigan financiando por medio de accións que conduzan ao desenvolvemento da súa 

capacidade de innovación docente e investigadora. Estableceuse que, para unha mellor 

xestión e concreción das accións, se asinen convenios individuais para cada universidade.

NOVENO.- Polo anteriormente exposto, a Consellería e a UDC coinciden en salientar a 

necesidade de  fomentar  as  accións  que conduzan a  xestión eficiente  e  integrada dos 

recursos e capacidades de investigación do SUG para a súa vertebración e posta en valor 

no marco do sistema de innovación.  Así  pois,  en xullo de 2026, a UDC presenta,  polo 

Rexistro electrónico da Xunta de Galicia, unha memoria-proposta que recolle actualizadas 

as actuacións a desenvolver neste novo convenio.

Por conseguinte, as partes abaixo asinantes acordan subscribir o presente convenio, que 

se rexerá polas seguintes

CLÁUSULAS

PRIMEIRA.- Obxecto do Convenio

O presente convenio ten por obxecto establecer as condicións que rexerá a colaboración, 

para o ano 2026, entre a Consellería de Educación, Ciencia, Universidades e Formación 

Profesional e a Universidade da Coruña (UDC) para dotar de equipamento no ámbito da 

innovación  educativa  e  a  adquisición  e  o  uso  compartido  de  equipamento  científico-

técnico,  coa  finalidade  de  consolidar  as  infraestruturas  científico-tecnolóxicas  e  os 

servizos  que dan apoio  á  investigación no ámbito do Sistema universitario  de Galicia 

(SUG).

SEGUNDA.- Actuacións

As accións neste convenio recollen as liñas de colaboración coa UDC para levar a cabo as 

seguintes actuacións, distribuídas en dous grandes bloques:

BLOQUE I. Innovación educativa  e actos de difusión do SUG: 560.000 € 

Dito bloque está desagregado en dous apartados:

1.1 Impulso da docencia avanzada conectada e orientada ao futuro.

1.2 Innovación educativa no eido do Campus Industrial de Ferrol.

Este bloque abrangue a dotación de equipamento avanzado orientado á docencia nos 

niveis de grao, mestrado ou equivalentes da Universidade da Coruña.

As  actuacións  previstas  buscan,  como  finalidade  principal,  reforzar  a  docencia 

universitaria  mediante a incorporación de novas infraestruturas e ferramentas que 

favorezan  a  innovación  pedagóxica,  a  transformación  dixital  e  a  introdución  de 

tecnoloxías emerxentes nos procesos formativos.

Entre as metas concretas destacan:

-Favorecer metodoloxías de aprendizaxe activa a través de simuladores, laboratorios 

dixitais, experiencias inmersivas en realidade virtual ou aumentada, así como recursos 

para a produción audiovisual.

-  Reforzar  a  adquisición  de  competencias  técnicas  e  transversais  en  ámbitos 

estratéxicos como comunicación, saúde, robótica, enxeñarías ou ciencias da educación, 

en consonancia coas demandas actuais do mercado laboral.

- Garantir unha distribución equilibrada de recursos tecnolóxicos en todas as áreas do 

coñecemento,  contribuíndo  a  reducir  desigualdades  entre  centros  e  a  reforzar  a 

cohesión do sistema universitario.

-  Potenciar  prácticas pedagóxicas innovadoras que permitan configurar  espazos de 

aprendizaxe máis inclusivos, dinámicos e adaptados á diversidade do alumnado.

-  Estimular  a  incorporación  de  enfoques  STEAM,  prestando  especial  atención  á 

robótica como recurso educativo.

O  impacto  agardado  materialízase  na  mellora  da  calidade  docente,  nunha  maior 

capacidade de resposta aos retos dixitais, no reforzo da conexión entre a formación 

universitaria e a realidade profesional e, ademais, nun incremento da motivación e da 

participación do estudantado.

Achégase, no ANEXO I, o detalle das adquisicións propostas.

BLOQUE II. Equipamento Científico-Técnico UDC (Servizos centrais,  Centros de rede 
CIGUS e custos indirectos): 1.301.687,2 €

Abrangue  equipamento  científico  destinado  ás  actividades  do  persoal  investigador, 

estruturas e centros de investigación CIGUS da UDC. 

O segundo bloque centra os seus esforzos no fortalecemento das infraestruturas dos 

servizos centrais, así como na consolidación dos centros de investigación de excelencia 

(CIGUS) e centros colaborativos da UDC.

Mediante a Orde do 24 de outubro de 2023, pola que se establecen as bases reguladoras 

para a concesión, en réxime de concorrencia competitiva, da acreditación da excelencia 

(científica, técnica ou artística) e das axudas para a estrutura, a mellora e o apoio aos 

centros  de  investigación  do  Sistema universitario  de  Galicia,  acreditouse  a  excelencia 

científica  dos  seguintes  centros  da  Universidade  da  Coruña,  ordenados  segundo  a 

puntuación recibida na avaliación:

1. Centro  de  Investigación  en  Tecnoloxías  da  Información  e  das  Comunicacións 

(CITIC).

2. Centro Interdisciplinar de Química e Bioloxía (CiCA).

3. Centro  de  Innovación  Tecnolóxica  en  Edificación  e  Enxeñaría  Civil  (CITEEC)- 

categoría centro colaborativo-.

Este bloque pretende garantir  que estes centros conten cos recursos necesarios para 

seguir sendo competitivos a nivel nacional e internacional e para maximizar o impacto das 

súas actividades de investigación e innovación, ao mesmo tempo, que se impulsa o uso 

compartido e racional das infraestruturas científico-técnicas de Galicia.

A  diferencia  do  Bloque  I,  neste  apartado,  os  gastos  subvencionables  refírense  a 

infraestruturas para investigación, é dicir, as instalacións, os recursos e os servizos afíns 

utilizados pola comunidade científica para levar a cabo investigacións no seu ámbito de 

coñecemento respectivo.

A adquisición deste equipamento científico e técnico permitirá a execución de proxectos 

de investigación de calidade, que mellore os resultados e impacto económico e social dos 

mesmos,  así  como  para  o  propio  funcionamento  e  mellora  dos  servizos  comúns  de 

investigación,  e  das  infraestruturas  de  investigación  existentes,  priorizándose  o 

equipamento  de  última  xeración  que  é  necesario  para  acadar  a  excelencia  na 

investigación, así como o seu uso compartido.

Achégase, no ANEXO II, o detalle das adquisicións desagregadas.

A estes efectos, recóllese a proposta da UDC que presenta o seguinte cadro-resumo* coa 

distribución económica por eixos de investimento.

* O detalle pormenorizado das actuacións, adquisicións e conceptos de gasto incluídos nos distintos bloques figura 
nos anexos I e II do convenio, nos que se especifican os equipamentos e as actuacións previstas para cada ámbito de  
investimento.

TERCEIRA.- Obrigas 

De acordo coa lexislación vixente, as partes comprométense a:

BLOQUES IMPORTES

BLOQUE I. INNOVACIÓN EDUCATIVA E ACTOS DIFUSIÓN DO SUG 560.000 €

 Equipamento para docencia práctica, simulación e experimentación 
en contornas docentes e de laboratorio.
 Infraestrutura audiovisual,  informática  e  dixitalización de espazos 
docentes.
 Equipamento  para  fabricación  dixital,  prototipado  e  produción 
gráfica de materiais docentes.
 Implantación de ferramentas de xestión académica
 Adquisición  de  simuladores,  pequeno  equipamento  e  material  de 
laboratorio, mobiliario e dotacións para prácticas docentes.
 Infraestrutura para docencia en liña e híbrida, e das ferramentas de 
xestión do coñecemento aplicadas á docencia.
 Outras melloras dos recursos tecnolóxicos e formativos.

1. Campus Industrial de Ferrol 119.964,68 €

2 Vicerreitoría de Títulos e Internacionalización 440.035,32 €

BLOQUE II. EQUIPAMENTO CIENTÍFICO-TÉCNICO (UDC) 1.301.687,2 €

1. Servizos Centrais

Adquisición e mellora de equipamento científico-técnico e infraestruturas 
comúns de apoio á investigación.

280.000 €

2. Centros CIGUS 592.048 €

 CICA

Equipamento científico-técnico para o reforzo das capacidades e infraestru-
turas de investigación do centro.

291.470 €

  CITIC

Equipamento  científico-técnico  para  o  reforzo  das  capacidades  e 
infraestruturas de investigación do centro.

300.578 €

3.Centros Colaborativos 119.358 €

 CITEEC

Equipamento científico-técnico para o fortalecemento das infraestruturas e 
capacidades de investigación do centro.

119.358 €

CUSTOS INDIRECTOS 310.281,2 €

TOTAL 1.861.687,2 €



A Consellería comprométese a colaborar no financiamento do gasto realizado pola UDC 

para impulsar as accións descritas neste convenio.

A UDC comprométese a:

a) Promover o desenvolvemento de capacidades e actividades de I+D nos ámbitos 

científicos, obxectivo das súas estruturas e grupos de Investigación, asegurando o 

mantemento do nivel de excelencia e a posición competitiva na produción científica 

da investigación.

b)  Compartir  un  mínimo  de  10h/semana  o  equipamento  científico-técnico  do 

Bloque II  con outros centros CIGUS,  colaborativos ou centros tecnolóxicos,  sen 

custo e baixo petición.

c)  Posta  a  disposición  dun  técnico  durante  o  período  de  compartición  do 

equipamento para facilitar o uso deste. 

d) Facilitar ficha cos principais datos de compartición para a súa publicación na 

web da plataforma de uso compartido e autorizar a súa difusión.

e) Facilitar datos de uso semestrais (propios e externos) durante un período de 

catro anos.

f) Levar a tramitación e adxudicación dos contratos que lle correspondan, así como 

o seguimento, control e supervisión das accións que execute a Universidade no 

marco do presente convenio.

g) Garantir que as actividades derivadas deste convenio axustaranse ás normas 

procedimentais e materiais vixentes no momento da concesión da axuda.

h)  Difundir  e  facer  constar,  de  forma  visible,  a  colaboración  prestada  pola 

Consellería  de  Educación,  Ciencia,  Universidades  e  Formación Profesional  e  nas 

comunicacións  ou  publicacións  nas  que  se  difunda  información  relativa  ás 

actividades desenvolvidas para a execución deste convenio.

i) Así mesmo, cabe sinalar  que debe incorporarse o logotipo da Xunta de Galicia 

nun lugar destacado de tódolos bens, produtos, servizos, actos, documentación, 

materiais  de  difusión  etc.,  tanto  físicos  como  virtuais,  financiados  total  ou 

parcialmente con cargo ao presente convenio.  En caso contrario,  non resultará 

financiable. 

k)  Facilitar  cantos  datos  resulten  necesarios  para  a valoración  do  convenio no 

marco  da  avaliación  da  RIS3  de  Galicia  2021-2027  ou  doutros  mecanismos 

relacionados coa medición da I+D+i.

l) Comunicar á Secretaría Xeral de Universidades a obtención doutras subvencións, 

axudas,  ingresos  ou  recursos  que  financien  a  actividade  subvencionada 

procedentes de calquera administración ou entes públicos ou privados nacionais ou 

internacionais. Esta comunicación deberá efectuarse no momento en que se coñeza 

e,  en  todo  caso,  con  anterioridade  á  xustificación  da  aplicación  dos  fondos 

recibidos.

m) Proceder ao reintegro, total ou parcial, dos fondos percibidos e máis os xuros 

de mora devindicados dende o momento do pagamento da subvención ata a data 

na que se acorde a procedencia do reintegro, no suposto de incumprimento das 

condicións establecidas para a súa concesión, nos casos previstos no Título II da 

Lei 9/2007, de subvencións de Galicia.

n) Facilitar toda a información que lle sexa requirida pola Intervención Xeral da 

Comunidade Autónoma, polo Tribunal de Contas e polo Consello de Contas, no 

exercicio  das  súas  funcións  de  fiscalización  e  control  do  destino  da  axuda 

concedida.

ñ) Cumprir o obxectivo, executar o proxecto, realizar a actividade ou adoptar o 

comportamento que fundamenta a concesión da subvención, de acordo co artigo 11 

da Lei 9/2007, do 13 de xuño, de subvencións de Galicia. 

De conformidade co artigo 31.7 da Lei 9/2007, do 13 de xuño, de subvencións de Galicia,  

non poderá realizarse o pagamento da subvención en tanto a universidade non se atope 

ao corrente no cumprimento das súas obrigas tributarias e fronte á Seguridade Social e 

non teñan pendente de pagamento ningunha outra débeda coa Administración pública da 

comunidade Autónoma ou sexa debedor por resolución de procedencia de reintegro.

CUARTA.- Financiamento

A dotación da Consellería para este convenio é de un  millón oitocentos sesenta e un mil 

seiscentos oitenta e sete euros e vinte céntimos (1.861.687,20 €), con cargo á aplicación 

orzamentaria 07.02.561B.744.0 (código de proxecto 2016 00129) no marco do Plan galego 

de financiamento universitario 2022-2026 (aprobado polo Acordo do Consello da Xunta de 

Galicia do 16 de decembro de 2021, DOG número 248, do 28 de decembro).

Esta  cantidade  de 1.861.687,20  € trátase  dun  importe  certo  e  corresponde  ao 

financiamento das actividades recollidas neste convenio, estando ao disposto no artigo 

21.2 do regulamento da Lei 9/2007, do 13 de xuño, de subvencións de Galicia, aprobado 

polo Decreto 11/2009, do 8 de xaneiro. Queda por conta do beneficiario a diferenza de 

financiamento necesario para a total execución da actividade do convenio.

A axuda é compatible con outras concedidas para o mesmo fin pero, en ningún caso, o 

importe da subvención achegada pola consellería poderá ser de tal contía que, illada ou 

en concorrencia con outras subvencións, supere o custo da actividade subvencionada, tal 

como se establece no artigo 17.3 da Lei 9/2007, do 13 de xuño, de subvencións de Galicia.

No caso de existir baixas económicas nas adxudicacións realizadas ou no caso de que non 

se  poidan  adxudicar  os  equipamentos  ou  instalacións  científico-técnicas  establecidas 

neste  convenio,  poderanse  incluír  outros  investimentos  en  equipamento,  sempre  que 

respondan á natureza da actividade subvencionada e se entregue memoria xustificativa 

específica que motive este cambio na que se manifeste que respecta o mesmo obxecto, 

condicións e finalidade da subvención. 

QUINTA.- Xustificación e Fórmula de pagamento

Con  respecto  á  xustificación  e  posterior  pagamento,  a  UDC  achegará,  ata  o  10  de 

decembro do 2026, a seguinte documentación:

a) Unha certificación expedida polo órgano de control que corresponda na que se acredite 

a toma de razón en contabilidade, que se cumpriu a finalidade do presente convenio e que 

os fondos foron destinados a este fin, así como o detalle da realización dos gastos e dos 

pagamentos.

b)  Conta  xustificativa  que  deberá  incluír  unha  memoria  de  actuación  xustificativa  do 

cumprimento das actividades desenvolvidas con cargo aos fondos recibidos e a memoria 

económica das actividades realizadas que, como mínimo, deberá detallar as actuacións 

descritas neste Convenio,  cos conceptos,  procedementos de contratación,  períodos de 

realización e pagamento dos gastos presentados, así como calquera outra información 

considerada relevante. Deberá entregarse en dous formatos con contido idéntico: folla de 

cálculo  para facilitar  as  actuacións de comprobación e  pdf  debidamente asinado.  Coa 

conta xustificativa achegarase copia cotexada da xustificación dos gastos (facturas ou 

documentos  contables  de  valor  probatorio  equivalente)  e  dos  pagamentos,  cos 

xustificantes das transferencias bancarias ou documentos acreditativos dos pagamentos 

realizados. O órgano xestor  poderá  realizar  verificacións  sobre  unha mostra  aleatoria 

desta documentación. 

c)  Unha  declaración  complementaria  do  conxunto  das  axudas  solicitadas,  tanto  as 

aprobadas ou concedidas como as pendentes de resolución, para este fin, das distintas 

administracións públicas.

d)  Así  mesmo,  deberase  presentar  unha  declaración  responsable  de  estar  ao  día  no 

cumprimento das obrigas tributarias ou fronte á Seguridade Social e de non ter pendente 

de pagamento ningunha outra débeda coa Administración.

En  todo  caso,  a  Universidade  deberá  custodiar  e  conservar  toda  a  documentación 

xustificativa  derivada  dos  compromisos  deste  convenio  (facturas  ou  documentos 

contables  de  valor  probatorio  equivalente,  contratos,  actas,  xustificantes  de 

transferencias bancarias ou calquera outra que sexa necesaria) e poñela a disposición do 

órgano xestor,  ou demais órganos de control,  no momento en que esta lle  poida ser 

requirida. A documentación xustificativa deberá estar correctamente entregada no ano 

2026, non podendo imputar ningún gasto en anualidades futuras.

SEXTA.- Responsabilidade

A subscrición do presente convenio non supón relación laboral contractual ou de calquera 

outro tipo entre o persoal profesional que vaia desenvolver as actividades e a Consellería, 

de tal xeito que non se lle pode esixir a esta responsabilidade ningunha, indirecta nin 

subsidiaria, polos actos ou feitos acontecidos no seu desenvolvemento.

SÉTIMA.- Comisión de seguimento

Para  o  seguimento  do  convenio  ou  coñecemento  de  calquera  cuestión  sobre  a 

interpretación, modificación, resolución ou efectos deste que poidan xurdir, créase unha 

comisión mixta constituída do seguinte modo:

Páxina 12 de 24



-  Tres  membros  da  Secretaría  Xeral  de  Universidades,  un/unha das  cales  ostentará  a 

presidencia.

-  Tres membros da Universidade da Coruña.

Esta comisión actuará como órgano de vixilancia, seguimento e control do establecido 

neste convenio, e promoverá, se o considera conveniente, outras actuacións que poidan 

enriquecer o seu desenvolvemento.

Non obstante,  todas  aquelas  cuestións  que se  susciten en relación co  outorgamento, 

cumprimento,  xustificación  e  pagamento,  así  como  o  reintegro  e  determinación  das 

posibles  responsabilidades  relativas  á  subvención  concedida  serán  resoltas  pola 

Consellería.

OITAVA.- Modificación do convenio

Consonte co disposto no artigo 17.4 da Lei  9/2007,  do 13 de xuño,  de subvencións de 

Galicia, toda alteración das condicións tidas en conta para a concesión da subvención e, en 

todo  caso,  a  obtención  concorrente  doutras  achegas  fóra  dos  casos  permitidos  nas 

presentes cláusulas, poderá dar lugar á modificación do presente convenio.

De  conformidade  co  disposto  no  artigo  31.4  da  Lei  14/2013,  do  26  de  decembro,  de 

racionalización  do  sector  público  autonómico,  os  convenios  subscritos  pola 

Administración xeral da Comunidade Autónoma e as entidades instrumentais do sector 

público autonómico poderán ser obxecto de modificación cando teñan como finalidade o 

logro dos obxectivos de estabilidade orzamentaria e sustentabilidade financeira.  Ditas 

modificacións terán por obxecto a redución do volume das obrigas ou a ampliación do seu 

prazo de execución.

NOVENA.- Vixencia do convenio

O presente convenio entrará en vigor coa sinatura dixital da última persoa asinante, sen 

prexuízo de que se poidan atender accións realizadas desde o 1 de xaneiro de 2026, e terá 

vixencia ata o 31 de decembro de 2026.

DÉCIMA.- Extinción do convenio

Non obstante ao establecido na cláusula anterior, este convenio poderá extinguirse por 

acordo mutuo e voluntario das partes, por renuncia dalgunha delas ou por denuncia deste 

por  incumprimento  dalgunha  delas,  o  que  se  comunicará  fidedignamente,  logo  de 

audiencia  desta  e  con,  polo  menos,  un  mes  de  antelación.  Así  mesmo,  o  convenio 

extinguirase  polas  causas  previstas  no artigo  51  da  Lei  40/2015,  do  1  de  outubro,  de 

réxime  xurídico  do  sector  público.  En  calquera  destes  casos,  así  como  no  caso  de 

incumprimento  das  obrigacións  e  compromisos  asumidos  por  cada  unha  das  partes, 

procederase á revogación da axuda, así coma ao reintegro total ou parcial das cantidades 

percibidas e a esixencia de xuros de mora nos casos previstos no artigo 33 da Lei 9/2007, 

do 13 de xuño, de subvencións de Galicia.

UNDÉCIMA.- Natureza do convenio

De acordo co establecido no artigo 36 do Decreto 11/2009, do 8 de xaneiro, polo que se 

aproba o  regulamento da Lei  9/2007,  do 13  de xuño,  de subvencións de Galicia,  este 

convenio ten un interese público, xa que de conformidade co previsto nos artigos 53 e 54 

da Lei 6/2013, do 13 de xuño, do SUG (DOG núm. 125, do 3 de xullo) corresponde á Xunta de 

Galicia, a través da Consellería, coordinar as universidades do SUG para acadar a mellora 

da  docencia,  a  investigación,  a  extensión  universitaria,  a  promoción,  a  adaptación  ás 

demandas e necesidades da sociedade e a realización de estudos no ámbito da docencia, 

investigación, innovación, xestión...

O presente convenio de colaboración ten a natureza dos previstos no artigo 6 da Lei 

9/2017, de 8 de novembro, de Contratos do Sector Público, pola que se traspoñen ao 

ordenamento  xurídico  español  as  Directivas  do  Parlamento  Europeo  e  do  Consello 

2014/23/UE e 2014/24/UE, do 26 de febreiro de 2014, e realízase ao amparo do establecido 

nos artigos 47 e seguintes da Lei 40/2015, do 1 de outubro, de réxime xurídico do sector 

público, rexéndose polo establecido nas súas cláusulas e polo establecido na Lei 9/2007, 

do 13 de xuño, de subvencións de Galicia e no seu Regulamento, aprobado polo Decreto 

11/2009, do 8 de xaneiro.

De acordo co disposto na Comunicación da Comisión Europea do Marco sobre axudas 

estatais de investigación e desenvolvemento e innovación publicada no DOUE (2022/C 

414/01),  do  28  de  outubro  de  2022,  a  subvención  contemplada  neste  convenio  non 

constitúe axuda de Estado nos termos do artigo 107 do Tratado de funcionamento da 

Unión Europea ao tratarse de financiamento público de actividades non económicas como 

instrumento  axeitado  para  dar  resposta  a  obxectivos  e  fins  de  interese  común,  en 

particular,  a  coordinación  e  cooperación  como  elemento  relacional  básico  para  a 

racionalización do mapa universitario e o fortalecemento do conxunto das universidades 

galegas respectando a identidade de cada unha delas (artigo 2.1.c) da Lei 6/2013, do 13 de 

xuño, do SUG).

Non obstante,  a  UDC deberá garantir  que as actividades derivadas deste convenio se 

axustan ás  normas procedimentais  e  materias  vixentes  no  momento da  concesión da 

axuda, debendo informar á Consellería por medio da comisión de seguimento.

DÉCIMO SEGUNDA.- Publicidade e transparencia

Segundo a disposición adicional do Decreto 132/2006, do 27 de xullo, polo que se regulan 

os rexistros públicos creados nos artigos 44 e 45 da Lei 7/2005, do 29 de decembro, de 

orzamentos xerais da Comunidade Autónoma de Galicia para o ano 2006, a UDC consente 

expresamente para que a Administración inclúa e faga públicos, nos rexistros regulados 

nese decreto, os datos relevantes referidos ás axudas e subvencións recibidas, así como 

ás sancións impostas.

A reserva que puidera facer a beneficiaria no sentido de non autorizar a obtención dos 

datos  ou a  publicidade destes  nos  rexistros,  que en todo caso terán que expresarse, 

poderá dar lugar á exclusión do proceso para obter a axuda ou á revogación do acto de 

outorgamento.

Así mesmo, as partes asinantes deste convenio manifestan o seu consentimento para que 

os datos persoais que constan neste, así como o resto das especificacións contidas neste, 

poidan ser publicados no Portal de Transparencia e Goberno Aberto.

As subvencións estarán sometidas á función interventora e de control financeiro exercida 

pola  Intervención  Xeral  da  Comunidade  Autónoma,  nos  termos  que  establece  a  Lei 

9/2007,  do  13  de  xuño,  de  subvencións  de  Galicia.  Así  mesmo,  estarán  sometidas  ás 

actuacións de comprobación previstas na lexislación do Tribunal de Contas e do Consello 

de  Contas  no  exercicio  das  súas  funcións  de  fiscalización  e  control  do  destino  das 

subvencións.

En aplicación dos principios recollidos na Lei 19/2013, do 9 de decembro, de transparencia, 

acceso á información pública e bo goberno, de acordo co indicado na actual redacción do 

artigo 20 da Lei 38/2003, do 17 de novembro, xeral de subvencións e segundo o disposto 

nos artigos 3.1.b) e 15 da Lei 1/2016, do 18 de xaneiro, de transparencia e bo goberno, a 

información correspondente ao presente convenio publicarase na Base de Datos Nacional 

de Subvencións.

De acordo co establecido no artigo 53 da Lei 40/2015, do 1 de outubro, de réxime xurídico 

do sector público, este convenio deberá ser remitido ao Consello de Contas nos termos 

que no mesmo se establecen.

DÉCIMO TERCEIRA.- Protección de datos

As  partes  asinantes  comprométense  a  cumprir,  en  todo  momento,  as  disposicións 

contidas  na  normativa  básica  estatal  e  autonómica  que  xustifica  a  lexitimidade  do 

tratamento dos datos persoais e dereitos dixitais. 

Na aplicación deste convenio respectaranse cantas esixencias establece o Regulamento 

UE 679/2016 xeral de protección de datos e a Lei orgánica 3/2018, do 5 de decembro (BOE 

06/12/2018), de protección de datos persoais e garantía dos dereitos dixitais, adoptando 

cantas medidas resulten necesarias para cumprir as súas previsións e, en particular, para 

garantir a seguridade e integridade dos datos persoais e dos dereitos dixitais e, a súa 

protección fronte a alteracións, perdas, tratamentos ou accesos non autorizados. 

Serán  de  aplicación  todos  os  dereitos  e  obrigas  derivados  da  normativa  aplicable  en 

materia de protección de datos e garantía dos dereitos dixitais. 

Este convenio obriga ás partes que o asinan ao seu cumprimento, e ambas se someten ao 

acordado en todas as estipulacións.

DÉCIMO CUARTA.- Resolución de controversias

O  presente  convenio  réxese  en  canto  a  súa  interpretación  e  desenvolvemento  polo 

ordenamento  xurídico  administrativo,  con  expresa  submisión  das  partes  á  xurisdición 

contencioso-administrativa, nos termos que se establecen no artigo 47 e seguintes da Lei 

40/2015, do 1 de outubro, de réxime xurídico do sector público.

Lido por todas as partes, por si mesmas, e como proba de conformidade co expresado no 

presente convenio, asínano dixitalmente na data indicada na marxe.

Román Rodríguez González
Conselleiro de Educación, Ciencia, Universidades e Formación Profesional

Ricardo José Cao Abad
Reitor da Universidade da Coruña (UDC)

ANEXO I 

Bloque I: Innovación Educativa e actos de difusión do SUG: 560.000 €

O conxunto  de  actuación  propostas  para  este  convenio  ten  como obxectivo  principal 
reforzar as capacidades docentes da Universidade da Coruña mediante a incorporación de 
infraestruturas e equipamentos que impulsen a innovación educativa, a dixitalización e o 
uso de tecnoloxías emerxentes nos procesos de ensino-aprendizaxe. 

Equipamento

Campus Industrial de Ferrol.
Equipamento  para  docencia  práctica,  simulación  e  experimentación  na  contorna  do  Campus 
Industrial de Ferrol
Equipamento destinado ao desenvolvemento de competencias prácticas e experimentais en entornas 
docentes  e  de  laboratorio,  incluíndo  sistemas  de  simulación  clínica,  instrumentación  científica  e 
equipos de ensaio para a formación aplicada. Entre os equipos proxectados inclúense un simulador de 
inxección glútea e brazo para venopunción, microscopios, prensa instrumentalizada, entre outros
Campus Industrial de Ferrol
Infraestrutura audiovisual, informática e dixitalización de espazos docentes no Campus Industrial 
de Ferrol
Orientado  á  dixitalización,  modernización  e  mellora  da  docencia  mediante  recursos  audiovisuais, 
informáticos  e  de  comunicación.  Inclúe  sistemas  para  a  creación  de  contidos,  docencia  híbrida, 
aprendizaxe inmersivo e a mellora da interacción no aula. Proxéctanse especificamente melloras na 
infraestrutura  da  facultade  de  Enfermaría,  Humanidades  e  Ciencias  do  Traballo,  entre  outras 
adquisicións de carácter transversal
Campus Industrial de Ferrol
Equipamento de fabricación dixital, prototipado e produción gráfica
Adquisición de equipos destinados á fabricación dixital, deseño e produción de prototipos e materiais 
docente mediante tecnoloxías de impresión 3d, escaneado 3d, corte e acabado de material didáctico. 
Inclúe  ferramentas  para  innovación,  experimentación e  desenvolvemento de  solucións  en  entornas 
educativos  e  técnicos.  Entre  os  equipos  a  adquirir  destaca  un  sistema de  composto  de  múltiples 
impresoras 3D (Multifilamento, gran formato, resina,  con láser...) un plotter de corte,  escáner 3d e 
laminadora

Vicerreitoría de Títulos e Internacionalización
Implantación do módulo de SIGMA Academics para estudos de doutoramento
Continuación da implantación do sistema de xestión académica integral SIGMA co módulo adicado aos 
estudos de terceiro ciclo
Vicerreitoría de Títulos e Internacionalización
Melloras técnicas equipamento para a docencia on-line
Gastos tecnolóxicos vinculados con mellora da docencia online e híbrida
Vicerreitoría de Títulos e Internacionalización
Simuladores para docencia e Pequeno equipamento de laboratorio
Pequeno equipamento inventariable para prácticas docentes
Material funxible.
Moblaxe de laboratorios de docencia.
Dotacións varias de laboratorios de prácticas.
Vicerreitoría de Títulos e Internacionalización
Melloras técnicas nas ferramentas de xestión do coñecemento aplicadas á docencia.
Ferramentas para a xestión do coñecemento e a xestión da información
Vicerreitoría de Títulos e Internacionalización
Consultoría para o deseño de novos títulos que respondan á realidade socioeconómica
Servizos de consultaría e asesoramento externo para o deseño e mellora estudos, traballos técnicos e 
actividades complementarias asociadas
Vicerreitoría de Títulos e Internacionalización
Pequenas  obras  asociadas  coa  mellora  da  docencia  (simulacións,  docencia  práctica, 
experimentación docente, etc.)
Elaboración de proxectos de obras ou reformas, contratación e execución das mesmas

Vicerreitoría de Títulos e Internacionalización
Actividades de difusión dos títulos con selo de excelencia
Xornadas de boas prácticas impartidas polos títulos con selo de excelencia
Organización  de  actividades  de  difusión,  así  como  presenza  en  medios  de  comunicación,  vídeos, 
xornadas e reunións científicas

Vicerreitoría de Títulos e Internacionalización
Cursos e talleres orientados á mellora da docencia híbrida e on-line
Actividades formativas: cursos e talleres relacionados coa mellora docente
Vicerreitoría de Títulos e Internacionalización
Congresos innovación educativa e Seminarios títulos europeos
Axudas á organización de congresos de carácter docente

TOTAL             560.000 €

ANEXO II

BLOQUE  II.  EQUIPAMENTO  CIENTÍFICO  -TÉCNICO  UDC   (SERVIZOS  CENTRAIS  E 
CENTROS DE REDE CIGUS): 1.301.687,20 €

Os importes deste bloque II non inclúen IVE

II. a) Servizos centrais/común. 280.000 €

Equipamento

Control de temperaturas no ESCI

Proxecto reforma sala de caldeiras de potencia 700kW e reforma de UTA's existentes para incorporar 
retorno de aire do edificio e free-cooling no ESCI

Equipamento instrumental de análise químico e espectrométrico

Equipos  analíticos  destinados  á  determinación,  cuantificación  e  caracterización  de  mostras  mediante 
técnicas instrumentais avanzadas. Inclúense analizadores específicos (como mercurio ou DQO), sistemas 
acoplados a espectrometría de masas e equipos de preparación de mostras asociados directamente ao 
análise .

Equipamento auxiliar, preparación de mostras y control de condiciones

Equipamento de apoio necesario para garantir a correcta preparación, manipulación e acondicionamento 
de mostras, así coma o control preciso das condicións experimentais (temperatura, masa, observación).  
Inclúense  balanzas,  sistemas  de  control  térmico  e  equipos  ópticos  auxiliares  entre  outro  material 
complementario.

Sistemas de xestión, automatización y dixitalización de laboratorio

Desenvolvementos evolutivos no software de xestión integral de laboratorio dos SAI, á automatización do 
fluxo de traballo para a solicitude de análise electrónica

Conmutadores de rede

Infraestrutura de comunicacións baseada en conmutadores de rede destinada a garantir a conectividade, 
interoperabilidade e transferencia eficiente de datos entre equipos, plataformas e servizos científico-
técnicos da UDC. Constitúe un elemento transversal que soporta a actividade investigadora, facilitando o 
acceso  a  recursos  computacionais,  instrumentación  científica,  almacenamento  de  datos  e  servizos 
dixitais, asegurando altas prestacións, seguridade e escalabilidade nas contornas de investigación.

TOTAL    280.000 €

 II. b) Centros CIGUS: 592.048 € 

Mediante a Orde do 24 de outubro de 2023 pola que se establecen as bases reguladoras para a 
concesión, en réxime de concorrencia competitiva, da acreditación de excelencia (científica, técnica 
ou artística) e das axudas para a estrutura, a mellora e o apoio aos centros de investigación do 
Sistema  universitario  de  Galicia,  acreditouse  a  excelencia  científica  dos  seguintes  centros  da 
Universidade da Coruña: 

1.- Centro de Investigacións Científicas Avanzadas (CICA)

2.- Centro de Investigación en Tecnoloxías da Información e as Comunicacións (CITIC)

A continuación recóllense as propostas de adquisición de equipamento de cada un dos centros 
mencionados,  ordenadas por  orde de preferencia  e  con indicación,  de  ser  o  caso,  dos  centros 
interesados en compartir o equipamento.

1. Centro de Investigacións Científicas Avanzadas (CICA)

Equipamento

Sistema de espectroscopía Raman con microscopio confocal

Destinado á identificación e caracterización química e estrutural  de materiais  mediante a análise dá 

dispersión inelástica dá luz láser. Permite obter información sobre a composición, a estrutura molecular, 

ou grao de cristalinidade e as interaccións entre moléculas, de forma rápida, non destrutiva e con mínima 

preparación dá mostra. É unha ferramenta de gran utilidade na investigación en ciencia de materiais, 

química, nanotecnoloxía, biomedicina e control de calidade.

Lector de placas

Destinado á detección e cuantificación de mostras biolóxicas e químicas mediante diferentes técnicas de 

lectura, como absorbancia, fluorescencia e luminiscencia. Permite realizar análises rápidas, precisas e de 

alto  rendemento  en  microplacas  de  distintos  formatos,  sendo  unha  ferramenta  fundamental  en 

aplicacións  de  bioquímica,  bioloxía  molecular,  microbioloxía,  inmunoloxía,  farmacoloxía  e  control  de 

calidade.

Cámara de incubación con control de CO₂ para microscopio dixital

Destinada ao mantemento de condicións fisiolóxicas controladas durante a adquisición de imaxes e a 

realización de ensaios en células vivas. Permite regular a concentración de CO₂, mantendo un ambiente 

estable que favorece a viabilidade celular durante experimentos prolongados. É un accesorio esencial 

para  estudos  de  bioloxía  celular,  seguimento  en  tempo  real  e  ensaios  de  imaxe  en  condicións  de 

incubación

Dewar crioxénico

Recipiente para o almacenamento e conservación segura de mostras biolóxicas, reactivos e materiais 

sensibles a baixas temperaturas, asegurando un control continuo do volume de nitróxeno e facilitando a 

detección de posibles incidencias ou perdas de refrixerante. É un equipamento esencial para laboratorios 

de investigación biomédica, biotecnoloxía e ciencias da vida.

Incubadora refrixerada de laboratorio

Incubadora  refrixerada  para  manter  condicións  ambientais  controladas.  Empregarase  na  Unidade  de 

Experimentación Animal para ensaios con peixe cebra: incubación de ovos e embrións a temperaturas 

controladas, mantemento de liñas experimentais a temperaturas diferentes, almacenamento temporal 

de  mostras  biolóxicas  relacionadas  co  peixe  cebra,  aloxamento  de  recipientes,  placas  ou  pequenos 

tanques experimentais que requiran unha temperatura estable e homoxénea...

Intensificador de presión de gas – Booster

Equipo intensificador de presión de gas para a subministración controlada de gases a alta presión en 

instalacións experimentais e bancos de ensaio de laboratorio.

Sensor óptico de osíxeno disolto RDO

Sensor  óptico  para  a  medida  de  osíxeno  disolto  en  medios  acuosos,  destinado  á  monitorización  e 

caracterización de procesos ambientais, hidráulicos e biolóxicos en investigación.

TOTAL     291.470 €

2. Centro de Investigación en Tecnoloxías da Información e as Comunicacións (CITIC)

Equipamento

Computador cuántico de sobremesa

Sistema  de  computación  cuántica  de  sobremesa  destinado  á  investigación  e  experimentación  en 

algoritmos  cuánticos,  simulación,  desenvolvemento  de  aplicacións  e  validación  de  metodoloxías  en 

tecnoloxías cuánticas.

Sistema de backup e almacenamento

Infraestrutura de almacenamento e copias de seguridade para a xestión, protección e preservación de 

datos científicos,  garantindo a integridade,  dispoñibilidade e recuperación da información xerada nas 

actividades de investigación.

Máquina CNC

 Utilizado para fabricación de prototipos, compoñentes de alta precisión destinados ao desenvolvemento 

de instrumentación científica e proxectos de investigación para o demostrador tecnolóxico do centro e o 

fomento do incremento de TRL dos proxectos do centro

Servidor de altas prestacións e GPU para SLURM

Servidor  de  altas  prestacións  equipado  con  unidades  de  procesamento  gráfico  (GPU)  para  a  súa 

integración na infraestrutura de computación de altas prestacións (HPC) xestionada mediante SLURM, 

destinado á execución de cargas de traballo de investigación intensivas, incluíndo intelixencia artificial,  

simulación, análise masiva de datos e computación científica.

Ampliación de capacidade do clúster de virtualización Vmware

Ampliación da infraestrutura de virtualización que soporta os servizos e plataformas científico-técnicas 

do  centro  de  investigación,  incrementando  a  capacidade  de  computación,  almacenamento, 

dispoñibilidade e escalabilidade dos recursos destinados á actividade investigadora.

Unidade de control para robot KUKA KR C5

Unidade  de  control  para  robot  industrial  KUKA KR C5,  destinada  á  programación,  automatización  e 

desenvolvemento de aplicacións de robótica avanzada en investigación e experimentación.

Tarxeta gráfica de altas prestacións (GPU H200)

Cartón GPU H200 destinada á aceleración de cómputo en intelixencia artificial, adestramento de modelos 

avanzados e cálculo científico intensivo.

Servidor para albergar tarxeta H200

Infraestrutura de servidor específica e optimizada para a integración, soporte e correcto funcionamento 

do cartón GPU H200.

TOTAL     300.578 €

II. c) Centros Colaborativos: 119.358 € 

Mediante a Orde do 24 de outubro de 2023 pola que se establecen as bases reguladoras para a 
concesión, en réxime de concorrencia competitiva, da acreditación de excelencia (científica, técnica 
ou artística) e das axudas para a estrutura, a mellora e o apoio aos centros de investigación do 
Sistema  universitario  de  Galicia,  acreditouse  a  excelencia  científica  dos  seguintes  centros 
colaborativos da Universidade da Coruña: 

1.- Centro de Innovación Tecnolóxica en Edificación e Enxeñaría Civil  (CITEEC)

A continuación recóllense as propostas de adquisición de equipamento de cada un dos centros 
mencionados,  ordenadas por  orde de preferencia  e  con indicación,  de  ser  o  caso,  dos  centros 
interesados en compartir o equipamento.

1.Centro de Innovación Tecnolóxica en Edificación e Enxeñaría Civil (CITEEC)

Equipamento

Equipo automático anel e bola, para obter a temperatura de rebrandecemento dun betún asfáltico.

Equipo  automático  para  a  determinación  da  temperatura  de  rebrandecemento  de  betúns  asfálticos 

mediante o método de anel e bóla, destinado á caracterización de materiais bituminosos en actividades 

de investigación e ensaio.

Caudalímetros ultrasónicos portátiles BTU

Caudalímetros  ultrasónicos  portátiles  para  a  medición  non  invasiva  de  caudal  e  enerxía  térmica  en 

conducións,  destinados  a  campañas  experimentais  e  monitorización  de  instalacións  hidráulicas  e 

enerxéticas.

Sensor de amonio (NH4+)

Sensor  para a  determinación en continuo da concentración de amonio (NH₄⁺)  en auga,  destinado ao 

seguimento de procesos de calidade da auga e estudos ambientais.

Módulo de adquisición de datos (QuantumX MX840B)

Módulo multicanle de adquisición de datos para a medida e rexistro sincronizado de sinais procedentes 

de sensores e instrumentación experimental en ensaios de laboratorio.

Redireccionadores de fluxo abatibles

Dispositivos de control e redirección de fluxo para instalacións experimentais, destinados á regulación de 

circuítos hidráulicos e ao desenvolvemento de ensaios en laboratorio.

Transdutor de 24 kHz para os equipos Pundit Lab, 2 unidades

Transdutores ultrasónicos de 24 kHz compatibles con equipos Pundit Lab para a realización de ensaios 

non destrutivos e a caracterización de materiais mediante propagación de ondas ultrasónicas.

Impresora 3D

Equipo  de  fabricación  aditiva  para  o  deseño  e  produción  de  prototipos,  utillaxes  e  compoñentes 

destinados ao desenvolvemento de actividades de investigación e experimentación.

Hardware e software para controladora no laboratorio de construción do CITEEC

 Equipamento hardware e  software para a  actualización e  control  de sistemas de automatización e 

instrumentación  do  laboratorio  de  construción  do  CITEEC,  mellorando  a  adquisición,  supervisión  e 

xestión de ensaios experimentais.

TOTAL      119.358 €

II. d) Custos Indirectos: 310.281,20 € 

Os custos indirectos, entendidos como aqueles gastos xerais que, sendo necesarios para a 

execución das actuacións obxecto do convenio, non poidan asignarse de maneira directa a 

unha actuación específica. Inclúense nesta categoría os gastos derivados da instalación, 

posta  en  funcionamento,  integración,  mantemento  operativo  e  dinamización  das 

infraestruturas  e  do  equipamento  científico-tecnolóxico  financiado,  así  como  outros 

gastos  xerais  de  coordinación,  soporte  técnico  e  xestión  imprescindibles  para  a 

consecución dos obxectivos do convenio. Estes custos indirectos imputaranse mediante 

unha porcentaxe fixa que non poderá superar o 20% dos gastos directos do convenio.

Aqueles equipamentos que precisan dun procedemento de licitación serán substituídos 

por outros propostos polos centros no caso de que os prazos de execución impidan a 

adquisición por esta vía.

No caso de que os procedementos de adxudicación e compra impedisen a xustificación na 

data que dispoña o convenio, substituiranse por equipamento de similares características.

